
1. სადოქტორო კვლევითი თემის (პროექტის) აქტუალობა და მისი პოზიციონირება 

განაცხადის შევსების დროისათვის შესაბამის დარგში*  

პრობლემატიკა, რომლის განხილვასაც ვგეგმავთ სადოქტორო პროგრამების ფარგლებში, არის 

ცენტრალური მათემატიკურ ანალიზსა და მის გამოყენებებში. ისინი მოითხოვენ ტექნიკას, 

რომელიც უმეტესწილად განვითარდა უკანასკნელი ოთხი ათეული წლის განმავლობაში. 

დამტკიცდა განსაკუთრებით მნიშვნელოვანი თეორემები და წარმოიშვა კვლევის ახალი 

მიმართულებები, მაგალითად ვეივლეტების თეორია, გაბორის  თეორია, დროითი სიხშირის 

ანალიზი, ფურიეს სწრაფი გარდაქმნა და სხვა.  უნდა აღინიშნოს, რომ ეს განვითარება 

მნიშვნელოვანია არა მხოლოდ თვით თეორიის საჭიროებისათვის, არამედ მნიშვნელოვანია 

მისი გამოყენებების თვალსაზრისითაც მათემატიკის სფეროებში, ასევე გამოყენებით 

მეცნიერებებში, როგორებიცაა მაგალითად სიგნალების გადაცემა, მულტიპლექსირება, 

ფილტრაცია, გამოსახულების ამოცნობა, კოდირების თეორია, ციფრული სიგნალების 

კოდირება, გამოსახულების დამუშავება და სხვა. 

ჰარდის ტიპის უტოლობების შესწავლას ერთსაუკუნოვანი ისტროია გააჩნია და ეს უტოლობები 

აქტიურად გამოიყენება ინტერპოლაციის თეორიაში, ფურიეს ანალიზისა, რიცხვითი ანალიზისა 

და კერძოწარმოებულიანი დიფერენციალური განტოლებების შესწავლისას. მიუხედავად 

საუკუნოვანი ისტორიისა ამ მიმართულებით კვლევები კვლავაც კვლავაც მიმდინარეობს. 

აქტუალურია ამ უტოლობებში განუზოგადებელი უტოლობების დადგენა. 

მარტინგალური ჰარდის სივრცეების თეორიის განვითარებაზე მნიშვნელოვანი ზეგავლენა 

მოახდინა კლასიკურმა თეორიამ. უმეტესი განსხვავებები ამ ორ თეორიას შორის შეიძლება 

აიხსნას თანამედროვე ჰარმონიული ანალიზის მეშვეობით, რომელიც ანალოგიურ პრობლემებს 

განიხილავს ტოპოლოგიური ჯგუფის სტრუქტურის თვალთახედვიდან. ამ თვალთახვედვამ ხელი 

შეუწყო მარტინგალური ჰარდის სივრცეების ლოკალურად კომპაქტურ აბელის ჯგუფებზე 

გადატანას, რაც წარმოადგენს  ახალ მიმართულებას, მაგრამ ის ასევე წარმოადგენს 

მნიშვნელოვან მოდელს, რომელზეც შეიძლება შემოწმდეს აბსტრაქტული ჰარმონიული 

ანალიზის ბევრი პრობლემა. ამის გამო, ძნელია გადააფასო აღნიშნულ თეორიაში მიღებული 

შედეგების შედარების მნიშვნელობა შედეგებთან, რომლებიც ცნობილია კლასიკურ ჰარდის 

სივრცეებისათვის. რამდენიმე ათწლეულის განმავლობაში ეს თეორია სწორედ ამ გზით 

ვითარდებოდა და მიღებული იქნა ბევრი ახალი შედეგი, მაგრამ ასევე მოხდა გასწრებაც და 

მარტინგალური ჰარდის სივრცეების ზოგიერთი ახალი შედეგი, რომელიც  ჯერ კიდევ 

გადაუჭრელი პრობლემაა კლასიკურ ჰარდის სივრცეების შემთხვევებში. ყოველივე ამის 

გათვალისწინებით ჩვენ კვლევისას ზოგჯერ წავალთ საპირისპირო მიმართულებითაც და 

შევეცდებით მარტინგალური ჰარდის სივრცეებისათვის მიღებული შედეგები გადავიტანოთ  

ჰარდის კლასიკურ სივრცეებში, რაც უაღრესად საინტერესო მიმართულებაა რადგან ამ 

მიმართულებით მოღვაწეობდნენ უდიდესი მათემატიკოსები, როგორებიცაა, ფეფერმანი, 



სტეინი, ჰარდი, კარლესონი, კოლმოგოროვი და სხვა მრავალი ცნობილი მკლევარი. 

2. სადოქტორო კვლევითი თემის (პროექტის) მიზანი* 

საკვლევი თემები წარმოადგენს ორი შვედური   (№ 24155/2016,   №10374_2015)  და სამი ქართული (№ 

YS15_2.1.1_47, № FR-19-676, № FR-21-2844) პროექტის ბუნებრივ გაგრძელებას, რომლებიც დაფინანსდა 

შვედეთის ინსტიტუტისა და შოთა რუსთაველის ეროვნული სამეცნიერო ფონდის მიერ. მიუხედავად 

იმისა, რომ ბევრ პრობლემას გაეცა პასუხი, ჯერ კიდევ დარჩენილია უამრავი მნიშვნელოვანი პრობლემა 

და წარმოიშვა სხვა ახალი კითხვებიც. სწორედ ამიტომ დოქტორანტებს შესაძლებლობა აქვთ 

გააგრძელონ წარმატებული კვლევა და განიხილონ ანალოგიური პრობლემატიკა როგორც კლასიკურ 

ჰარდის სივრცეებში ასევე მარტინგალურ ჰარდის სივრცეებში. დაგეგმილი კვლევები არ წარმოადგენს 

ძველი კვლევების ტრივიალურ განზოგადებას და ზოგიერთ შემთხვევაში მოითხოვს მარტინგალური 

ჰარდის სივრცეების მეთოდებისგან აბსოლუტურად განსხვავებულ კომპლექსური ანალიზის  აპარატის 

გამოყენებას.  

აღნიშნული თემატიკის აქტუალურობიდან გამომდინარე შესაძლებელი იქნება სამეცნიერო გრანტების 

მოპოვება, რომლებიც ფინანსდება  როგორც ქართული, ისე უცხოური სამეცნიერო ფონდების მიერ. 

ასევე შესაძლებელი იქნება ათობით სამეცნიერო პუბლიკაციის შესრულება, რომლებიც გამოქვეყნდება 

სხვადასხვა რეფერირებად და იმფაქტ-ფაქტორის მქონე ჟურნალებში. აღნიშნული კვლევები 

დოქტორანტებს თანამშრომლობის შესაძლებლობას მისცემს უნგრელ, შვედ, ნოვეგიელ, გერმანელ და 

სხვადასხვა ქვეყნის წარმატებულ მეცნიერებთან, რაც მათ დაეხმარებათ საერთაშორისო სამეცნიერო 

კონტაქტების დამყარებაში. 

არსებობს მჭიდრო კავშირი ყველა ზემოთ ჩამოთვლილ თემებს შორის.  აღნიშნული პრობლემების 

გადასაჭრელად ფართოდ იქნება გამოყენებული ნამდვილი და კომპლექსური, ასევე აბსტრაქტული და 

არაწრფივი ჰარმონიული ანალიზის მეთოდები, ოპერატორების თეორია და ლოკალურად კომპაქტური 

აბელის ჯგუფების თეორიები. გადასაჭრელი პრობლემის სიმრავლის გამო შესაძლებელი იქნება 3-4 

სადოქტორო ნაშრომის დაცვა ამ დარგებში (არაერთდროულად), რომლებიც გამოიყენებენ მკვეთრად 

განსხვავებულ კვლევის აპარატს, როგორც მარტინგალების თეორიდან ისე კომპლექსური ანალიზიდან. 

აქ ჩვენ დაწვრილებით ჩამოვთვლით იმ ამოცანებს რომლებზე მუშაობაც აქტიურად მიმდინარეობს 

მიმდინარე (no.FR-19-676) გრანტის ფარგლებში და ყველა ამოცანის განხილვის შემთხვევაში 

შესაძლებელი იქნება 10-მდე პუბლიკაციის შესრულება: 

a) მარტინგალური  და კლასიკური ჰარდის   სივრცეებში ფუნქციათა უწყვეტობის 

მოდულებისთვის ვიპოვოთ ისეთი აუცილებელი და საკმარისი პირობები, რომლებიც 

უზრუნველყოფენ n-განზომილებიანი უოლშის და ტრიგონომეტრიული სისტემების მიმართ კერძო 

მსგავსი მიმართულებით მოპოვებული აქვს 2 სამეცნიერო გრანტი: 

 

2020-2023 შოთა რუსთაველის ეროვნული სამეცნიერო ფონდი-გრანტის ხელმძღვანელი 

ფუნქციათა სივრცეები და კლასიკური ინტეგრალური ოპერატორები ლოკალურად 

კომპაქტურ აბელის ჯგუფებზე (FR-19-676). 

 

19.12.2018-31.01.2021 შოთა რუსთაველის ეროვნული სამეცნიერო ფონდი, ხელმძღვანელი, 

შემოსაზღვრული ოპერატორები ჰარდის მარტინგალურ სივრცეებზე, PHDF-18-476 

 

 



4.  სადოქტორო კვლევითი თემის (პროექტის) ჩართული უცხოელი მკვლევრები და 

პარტნიორი ინსტიტუციები* 

ლარს-ერიკ პერსონი,  

ის და გიორგი ტეფნაძე არიან ერთი საერთო დოქტორანტის-დავით ბარამიძის 

ხელმძღვანელები საქართველოს უნივერსიტეტისა და ნორვეგიის არქტიკული 

უნივერიტეტის საერთო სადოქტორო პროგრამის ფარგლებში. იგეგმება რომ იგივე პროგრამა 

შევთავაზოთ ნინო ანაკიძესაც, რომელიც საქართველოს უნივერსიტეტის მათემატიკის 

სადოქტორო პროგრამის სტუდენტი შემოდგომის სემესტრში გახდება. 

ის არის 15-მდე წიგნის ავტორი, ჩვენთან ერთად შესრულებული საერთო სტატიები 

შეგიძლიათ ნახოთ ზემოთ, სტატიების ჩამონათვალში. ასევე აქვს ერთი  წიგნის გიორგი 

ტეფნაძესტან თანაავტორებობით. 

საერთო ჯამში მას აქვს 200-ზე მეტი პუბლიკაცია 40-ზე მეტი  ქვეყნის მეცნიერებთან 

თანამშრომლობით. სრული ჩამონათვალი შეგიძლიათ იხილოთ ლინკზე: 

https://scholar.google.com/citations?user=zfRwq0UAAAAJ&hl=en 

 

5. სადოქტორო კვლევითი თემის (პროექტის) ხელმძღვანელ(ებ)ის/ 

თანახელმძღვანელ(ებ)ის მიმდინარე მოქმედი დოქტორანტების რაოდენობა, 

სადოქტორო კვლევითი თემის (პროექტის) დასახელება და დოქტორანტის სადოქტორო 

პროგრამაზე ჩარიცხვის თარიღი*. 

დავით ბარამიძე- დოქტორანტი 2020 წლის ოქტომბრიდან. სადოქტორო პროგრამაზე 

სწავლისას დაბეჭდა 10-მდე პუბლიკაცია და მზად აქვს სადოტორო თეზისი, უკვე ჰქონდა 

ორივე კოლოქვიუმი, 2024 წლის 20 თებერვალს დაგეგმილია შიდა დაცვა  და 2024 წლის 

მარტში ვგეგმავთ დისერტაციის დაცვას. 

სადისერტაციო თემა: „ფეიერის, რისის და ნორლუნდის ლოგარითმული საშუალოები 

ჰარდის მარტინგალურ სივრცეებზე“. 

ნატო ნადირაშვილი- დოქტორანტი 2021 წლის ოქტომბრიდან. სადოქტორო პროგრამაზე 

სწავლისას დაბეჭდა 5 პუბლიკაცია. ამჟამად აქვს აკადემიური მაგრამ სწავლის გაგრძელებას 

გეგმავს 2024 წლის შემოდგომის სემესტრიდან. 

სადისერტაციო თემა: „ნორლუდის და T საშუალოების თითქმის ყველგან კრებადობა 

ლებეგის სივრცეებში“ 

ნინო ანაკიძე- გეგმავს მათემატიკის სადოქტორო პროგრამის დოქტორანტურაში ჩაბარებას. 

ამჟამად ის მუშაობს სმაგისტრო ნაშრომზე ჩემი ხელმძღანელობით. 

სადისერტაციო თემა: „ნორლუდის და T საშუალოებით აპროქსიმაცია ლებეგის სივრცეებში“ 

 

6. სადოქტორო კვლევითი თემის (პროექტის) განხორციელებისათვის საჭირო დამატებითი 

ხარჯების დაფინანსება (ასეთის საჭროების შემთხვევაში)*. 

დოქტორანტმა დავით ბარამიძემ მოიპოვა  რუსთაველის ფონდის საგრანტო დაფინანსება, 

შესაბამისად სტანდარტული დაფინანსების გარდა (წლიურად 1500 ლარი) 

უნივერსიტეტიდან სხვა დაფინასების მოთხოვნის საჭიროება არაა. 

დოქტორანტი ნატო ნადირაშვილი  სტანდარტული დაფინანსების გარდა (წლიურად 1500 

ლარი) უნივერსიტეტიდან სხვა დაფინასების მოთხოვნას არ გეგმავს. 

დოქტორანტი ნინო ანაკიძე  სტანდარტული დაფინანსების გარდა (წლიურად 1500 ლარი) 

უნივერსიტეტიდან სხვა დაფინასების მოთხოვნას არ გეგმავს. 

https://scholar.google.com/citations?user=zfRwq0UAAAAJ&hl=en

